
Bl-ghajnuna ta’ Alla rgajna ngbarna lkoll flimkien bhala komunita li temmen. Ghaliex hu
importanti li ningabru flimkien? Ghax “fejn tnejn jew tlieta jkunu migbura f’ismi hemm
inkun jien f’nofshom” (Mt 18:20). Ahna nistghu nhossu l-prezenza hajja ta’ Gesl, u ma
tibgax biss xi haga tal-mohh, ma tibgax biss xi haga li rridu niftakru, bhal meta tkun id-dar
quddiem skrin u trid tiftakar; illi dik il-quddiesa, li dik il-Lectio Divina, li dik il-konferenza li
qged issir, hi xi haga li gieghda ssir fuq Gesu, fuq Alla. Allura hi xi haga iktar tal-mohh,
tiftakar; milli esperjenza shiha tal-persuna. Bhal meta qomt filghodu, ilbist, hrigt mid-dar, u
mort f’post fejn jiltaga’ kulhadd, fejn niltagghu lkoll flimkien; biex inkunu nistghu, mhux
biss biex niltagghu ma’ xulxin, mhux biss inkunu fil-quddiesa, fil-prezenza. Le! Hija ftit
wiesgha. Imma biex ahna naghmlu esperjenza ta’ Gesti haj, Gesul rxuxtat.

L-Evangelju tal-lum ikellimna fuq dawn it-tnejn illi minn Gerusalemm l-ewwel marru lejn
Ghemmaws, tbieghdu mill-belt ta’ Alla, Gerusalemm, il-belt il-qaddisa, tbieghdu mill-origni
taghhom. II-Lhud jemmnu li kull Lhudi, kull bniedem li jemmen fir-religjon Gudajka, ghandu
l-origni tieghu, ghandu 1-bidu tieghu fil-belt ta’ Gerusalemm. Kif ahna nemmnu, kull wiehed
u wahda minna, li ghandna I-bidu taghna, l-origni taghna, fl-imhabba ta’ Alla. Allura li tmur
Gerusalemm ghal-Lhud tfisser li terga’ tmur ghall-origni tieghek, terga’ tmur ghall-bidu
tieghek. Li titbieghed minn Gerusalemm ifisser li tinsa l-identita tieghek, tinsa int min int.
Dan hu ftit jew wisq li jigri lilna. Ahna wkoll minn Ghemmaws ergajna lura lejn
Gerusalemm. Ahna wkoll xi ftit jew wisq ergajna ngbarna f’din id-dar, li hija simbolu, sinjal
tal-qalb mimlija mhabba ta’ Alla li taghtina l-energija, taghtina l-ezistenza, taghtina 1-hajja.

Ghalhekk meta proprju jkunu flimkien, “Gest nnifsu waqaf f’nofshom” (Lq 24:36). Mhux
jidher. Ma nistennewhx jidher lil Gesti. L-Evangelju gatt ma jitkellem fuq dehra. Qatt! L-
Evangelju jitkellem fuq ‘jaghrfuh’, jew ‘ikun hemm’ u ‘jindunaw bih’. Gesu gieghed hawn,
il-bicca xoghol taghna issa hi li rridu nindunaw bih. Mhux ser jidher u jisparixxi. Qatt ma
jitkellem hekk l-Evangelju. Hija l-idea zbaljata ta’ mohhna, kif nimmaginaw il-grajjiet ta’
Gesll wara l-qawmien mill-imwiet. Nghidulhom ‘dehriet’ fil-fatt b’mod zbaljat.

Allura fl-Evangelju tal-lum ghandna d-dixxipli ta’ Ghemmaws illi jmorru lura lejn
Gerusalemm, imorru lura lejn l-origni tal-identitd taghhom, u x’jaghmlu hemmhekk?
Jitkellmu ma’ shabhom fuq dak li “gralhom mat-trig, u kif gharfuh fil-qsim tal-hobz” (Lq
24:35). Kellna esperjenza tieghu, imxejna bic¢ca triq mieghu, spjegalna I-Iskrittura. X’jigri?
L-Evangleju jghidilna li anki l-ohrjan, anki 1-hdax u d-dixxipli l-ohra li kienu Gerusalemm.
X’ghamlu? Huma wkoll bdew jirrakuntawlhom l-esperjenza taghhom tal-Irxoxt. Bdew
jghidulhom li deher go nofshom, jew li kien ukoll f’nofshom. X’gara? Wagqt li ged jitkellmu
flimkien: “Kif kienu ghadhom jitkellmu” (Lq 24:36). Kull darba li ahna niltagghu u nagsmu
flimkien il-hidma ta’ Alla fil-hajja taghna, il-hidma ta’ Alla fl-esperjenza tal-istorja taghna,
dak il-hin Gest jkun prezenti.

Din mhix fantasija. Din esperjenza li lkoll kemm ahna nistghu naghmlu. Ha nipprova
nfakkarkom ftit, ghax xi ftit jew wisq esperjenza bhal din ilkoll kemm ahna ghamilnieha. Min
imur il-gruppi tal-Iskrittura, perezempju min jigi 1-Komunita hawnhekk, jaf li hemm it-tieni
laggha, nghidulha l-laggha tal-kondivizjoni, tax-sharing, tar-rizonanza; li int tipprova
tirrakkonta ftit kif dik il-Kelma messitek, iltaqghet mieghek dik il-gimgha li ghaddiet, minn



meta smajtha I-gimgha ta’ gabel. Ghiduli intom, meta jkun hemm sincerita, meta jkun hemm
verita f’dak li ahna nghidu, naghmlux esperjenza vera tal-prezenza ta’ Gesu! Ghiduli intom
dik il-kelma ta’ Gesu, “il-Pac¢i maghkom! Is-sliem ghalikom!” (Lq 24:36), jekk tkunx hemm,
jekk tkunx prezenti! Hijiex ta’ veru, jew jekk hijiex sempliciment fantasija! Ghiduli intom,
meta tghaddi minn esperjenza, kultant iebsa, u tiltaga’ ma’ xi hadd u tipprova titkellem
mieghu u tghidlu: “Isma’, imma jien rajt 1-id ta’ Alla fl-istorja tieghi”, u tibda tghidlu, u hu
jibda jghidlek ukoll... Dak il-hin forsi ma nkunux konxji ta’ x’inhu jigri, imma wara,
x’esperjenza profonda naghmlu, x’esperjenza gawwija naghmlu. Ma nkunux sempli¢iment
ged naghmlu kondivizjoni tal-emozzjonijiet taghna, ma nkunux sempliciment ged naghmlu
kondivizjoni, sharing, ta’ xi gralna, imma nkunu qeghdin nixxerjaw xi haga iktar profonda.
Il-hidma ta’ Gesu haj, il-hidma ta’ Alla fl-istorja ta’ hajtek, il-hidma ta’ Alla fl-istorja tal-
persuna li hemm quddiemek. Ghiduli intom jekk xi darba jew ohra ghamilniex din I-
esperjenza! Ghiduli intom jekk ukoll ahna nghixux is-sliem, il-paci!

Hija esperjenza li tmur lil hinn minn dik li nghidulha ‘l-empatija’. Hija esperjenza li tmur lil
hinn min dik li nghidulha komunikazzjoni ‘emottiva’ jew ‘affettiva’; li nikkomunikaw 1-
emozzjonijiet taghna u nhossuna sew. Tmur wisq lil hinn. Hija esperjenza spiritwali,
esperjenza tal-prezenza ta’ Gesu haj, fil-komunita. “Fejn hemm tnejn jew tlieta” (Mt 18:20).
L-Evangelju ta’ San Mattew jghidilna “f’sinfonija”. Ahna ttraduc¢ejniha “migburin”. Le. Gesu
jghid: “Fejn hemm tnejn jew tlieta f’sinfonija mieghi, hemm jien qieghed f’nofshom™.

Gesu gieghed hawn f’nofsna dalghodu. U gieghed hawn mhux bhala fantazma. Ghaliex San
Luga jaghmel enfasi li Gestt mhux prezenti bhala fantazma. Ghax il-Lhud u 1-Griegi kienu
jemmnu li 1-bniedem, ghalkemm imut, imma r-ruh tieghu tmur fix-‘Sheol’, tmur fl-art tal-
imwiet, ir-ruh tieghu tibqa’ ddur. I1-Griegi kienu diga bdew jemmnu qabel Gest li r-ruh hija
immortali, 1i ma tmutx. Platun, filosfu kbir Grieg, jghidilna li r-ruh hija maqgfula go gisem.
Sokrate kien gatel lilu nnifsu, ha I-velenu, ghaliex? Ghax qal: “Hekk biss nista’ nkun hieles,
ir-ruh tieghi, l-ispirtu tieghi jkun hieles u ma jibqax maqful fil-habs ta’ dan il-gisem”. L-idea
ta’ Gesu li jirxoxta, l-idea ta’ Gesu li jiehu gisem, 1i mhux bhalma kellu gabel, imma gisem
spiritwali, il-gisem tal-irxuxtat, hija idea ghalkollox ’il barra mill-hsieb u mill-ideat ta’
zmienu. Hi ghalkollox gdida din I-idea. Mhiex xi haga li kienet diga fil-mentalita tan-nies ta’
Zmienu.

Ges lid-dixxipli u lilna dalghodu jurina li hu mhux fantazma. L-idea ta’ gisem li miet u ruh
li tibga’ hajja, imbaghad din ir-ruh b’xi mod tista titfacca xi mkien; l-idea tal-fantazma hija
idea Griega, tal-Griegi, li mbaghad adottawha wkoll il-Lhud. Hija idea li ahna kultant ghadna
nkaxkruha. Imma Gesu fl-Evangelju jaghmilha b’mod ¢ar. Le, m’iniex fantazma, il-prezenza
tieghi hi ta’ veru. Dawk l-ezempji: “Araw idejja u riglejja” (Lq 24:39), il-fatt li jiekol “bi¢ca
huta mixwija” (Lq 24:42), huma kollha prova, huma kollha Gesti li ged jipprova jurina li hu
mhux fantazma. Imma Gesu huwa haj, huwa haj realment, huwa haj b’gisem spiritwali.
Noqoghdu attenti biex ma ngerfxux meta nitkellmu fuq il-qawmien, ir-rianimazzjoni tal-
gisem, ta’ gisem mejjet, mal-gisem irxuxtat, mal-gisem glorjuz. Ir-rianimazzjoni tal-gisem
mejjet hi dak li gralu Lazzru — kien mejjet, u Gesi rega’ qajmu — imma l-qawmien mill-
imwiet mhux hekk. Il-qawmien mill-imwiet mhux nergghu niehdu l-istess gisem, li ahna
ghandna jew li ahna kellna gabel ma mmutu. I1-qawmien mill-imwiet hu meta ahna niehdu 1-
gisem glorjuz, meta ahna niehdu gisem spiritwali, meta ahna niehdu gisem wisq iktar fil-
milja tieghu, wisq iktar perfett minn dak li ahna bhalissa ngorru, minn dak li ahna bhalissa
ghandna.



X’jaghmel Gesti? Gesu jghidilhom mhux biss biex jiekol, mhux biss biex imissulu jdejh u
riglejh, imma fuq kollox Gesl jghidilhom biex issa jxandru l-mahfra tad-dnubiet, ixandru 1-
ahbar it-tajba ghall-mahfra tad-dnubiet. U din hija esperjenza li ahna lkoll ghandna bzonn
naghmlu; b’mod specjali f’dan iz-zmien li ged nghixu, f’dan iz-Zzmien li mhux tant facli li
geghdin nghixu, zmien tal-mahfra ta’ htijietna. Ghaliex? Meta l-bniedem jghix fi Zmien ta’
stress, bhal din is-sitwazzjoni tal-pandemija li ghaddejjin minnha — u li rridu noqoghdu attenti
ghax ma hrigniex minnha ghadna, allura hemm bzonn li nkunu attenti ghalina nfusna u ghal
xulxin — meta bniedem jghaddi minn Zmien ta’ stress, jibda jinduna bid-difetti u bid-
dghufijiet tieghu. Jekk ahna sincieri tassew, nibdew nindunaw bil-fragilita taghna; kemm
m’ahna xejn, kemm nimlew rasna li ahna nistghu naghmlu hafna affarijiet, jew li nsolvu
hafna problemi, imma fil-fatt mhux veru. Meta tiltaga’ mal-limiti tieghek, meta tiltaga’ max-
xejn tieghek, x’jigrilek? Hafna drabi tispicca jigrilek li thossok hati, li thossok m’intix kapaci,
li thoss li trid taghmel u ma tistax. Naghmlu esperjenza kbira ta’ nuqqas ta’ stima taghna
nfusna. Jekk ahna nkunu veri, jekk inkunu reali, ghax nistghu naharbu minn dan kollu, gisu
ma hu jigri xejn. Hija l-aljenazzjoni 1-kbira, hija wisq possibbli fiz-zmien li ged nghixu. Hija
wisq possibli l-aljenazzjoni l-kbira, li nohorgu minna nnfusna u ma naghtux kas ta’
x’ghallmitna fugna nfusna sitwazzjoni bhal din ta’ sentejn nithabtu ma’ mikrobu, sentejn
nithabtu ma’ dan il-virus. Allura ghandna bzonnha l-esperjenza tal-mahfra ta’ htijietna. Fi
kliem iehor ghandna bzonnha I-esperjenza li xi hadd jghidilna li ahna ta’ min ihobbna. Din
hija I-mahfra tal-htijiet. Int ta’ min ihobbok! Kull wiehed u kull wahda minna ghandu dinjita.
Kull wiehed u kull wahda minna ghandu valur fl-ghajnejn ta’ Alla. Int ta’ min ihobbok. Kull
persuna hi ta’ min ihobbha. Din hi l-esperjenza tal-mahfra. Anki jekk zbaljajt.

Ma ninsewx li hawnhekk id-dixxipli migburin flimkien wara l-Passjoni, wara l-mewt ta’
Gesti, migburin flimkien wara li ghamlu esperjenza terribbli, f’dak iz-Zzmien meta Gest kien
ged ibati. Wiehed bieghu, l-iehor ¢ahdu, u l-ohrajn harbu. “Gest nnifsu wagaf f’nofshom u
galilhom: ‘Is-sliem ghalikom!’” (Lq 24:36). Interessanti l-ewwel approcc ta’ Gest, l-ewwel
reazzjoni ta’ Gesu fl-Evangelju mhix: ‘Fejn kontu meta jien kont fuq is-salib? Fejn marret il-
hbiberija taghna? Fejn mar dak li jien ghamilt ghalikom?’. Dan kollu ma jezistix ghal Gestl.
Tezisti biss ix-xewqa kbira li kellu li dawk li kellu quddiemu, u allura anki ahna, naghmlu
esperjenza awtentika ta’ x’jigifieri Alla jhobbni b’xejn. Gesli jhobbni tassew. Dan kollu,
flimkien mal-Ewkaristija; ma ninsewx kif beda I-Evangelju tal-lum: “Kif kienu gharfuh fil-
gsim tal-hobz” (Lq 24:35). Din l-esperjenza tad-dixxipli, dan li ged naghmlu ahna, ghandu
skop wiehed: li kulma jmur bil-persuna shiha taghna, u mhux bil-mohh taghna biss... Ahna
spiss nippruvaw nifhmu lil Alla bil-mohh taghna biss. Inkunu zbaljati. Ma tistax taghmel
esperjenza ta’ Gesll, jekk taghmel hin u hin tistudja. Biex nghid: ‘Ha nara bil-logika ta’
mohhi, bir-raguni ta’ mohhi, nasalx biex nifhem min hu Gesti’. M’ghandekx ¢ans tifhem min
hu Gesu! M’ghandekx cans tinduna jekk Gest hux haj jew le. Ghaliex? Ghax l-esperjenza
tal-fidi mhix xi haga tal-mohh biss, imma hi xi haga tal-qalb. U fuq kollox hi xi haga tal-
ghemil.

Min hu dak li l-iktar jista’ jghid u jaghmel tassew esperjenza awtentika tal-qawmien ta’
Gesu? Min hu dak? Hu dak li jahseb f’mohhu, li jemmen f’mohhu, dak li jhoss f’qalbu;
jghixu, mhux darba kultant, imma kontinwament. Kif? Fi mhabba, f’ghotja shiha lil hutu.
Imhabba kontinwa, f’generozita kontinwa lil hutu. B’dan il-mod ahna naghmlu esperjenza
vera ta’ Kristu Rxoxt. Il-bqgija ghalxejn. Il-mohh wahdu mhux ser jasal; ahna m’ahniex mohh
biss. Il-pandemija ghallmitna li m’ahniex mohh biss, m’ahniex xjenza biss. I1-qalb wehidha
mhux ser tasal, l-emozzjonijiet wehidhom mhux ser jaslu. U I-ghemil wahdu mhux ser jasal.
Imma dawn it-tlieta flimkien. Il-Kristjan li jghix 1-ghotja tieghu nnifsu, li jghix b’generozita
hajtu kollha kemm hi, huwa dak l-iktar wiehed li jkun grib li jaghmel l-esperjenza ta’ Gesl



rxuxtat. Din l-esperjenza ma taghmilhiex wahdek quddiem I-iskrin, ma taghmilhiex wahdek
quddiem it-televizjoni; imma trid taghmilha f’komunita li inti mhux biss tiltaga’ fiha biex
thossok parti minnha, imma f’komunita li int trid tipprova tghin, trid tipprova taqdi, trid
tipprova thobb.



